Die lotgevalle van die Batlokwa ba Mokotleng
vanaf die aanvang van die Difagane tot 1853

J D Kriel

The author describes the history of the Batlokwa ba
Mokotleng from the onset of the Difagane in 1822 until
1853 when they were attacked and conquered by
Moshoeshoe I. Die prominent influence of the Tlokwa
queen regent ‘Manthatisi, the efforts of her son Sekonyela
to establish his authority as tribal chief, the continuous
clashes between Sekonyela, Moshoeshoe and their
subjects and the unsuccessful efforts of the British
authorities to establish peace in the Caledon River area, is
.clearly illustrated.

Hierdie artikel is die resultaat van navorsing wat met die
finansiéle steun van die RGN uitgevoer is ter voltooiing
van die verhandeling van die skrywer wat in die bronnelys
vermeld word. B

1 Inleiding

Die verskillende Tlokwastamme wat vandag in en rond-
om Lesotho woonagtig is, is die nasate van 'n enkele
stameenheid wat gedurende die agtiende eeu suid van
die Vaalrivier ingetrek het. Hierdie stam‘ﬁeenheid het in
die omgewing van Wakkerstroom (Moremolelle) in
twee duidelik onderskeibare groepe verdeel naamlik 'n
senior groep bekend as die Batlokwa ba Mokgalong
onder die gesag van Tsotetsi (Mokgalo) en ‘n junior
groep, die Batlokwa ba Mokotleng onder Motonosi
(Nkgaodise/Mabhlatsi) (sien Kriel 1982:25).

Onder die gesag van Motonosi, sy seun Lebaka en sy
kleinseun Nkgahle, het die Batlokwa ba Mokgalong
langsamerhand vanaf Moremolelle weswaarts
uitgebrei terwyl die Batlokwa ba Mokotleng
suidweswaarts na Sefate (Verkykerskop) en omgewing
verhuis het (sien kaart). Motonosi se kleinseun Mokotjo
is hier met '‘Manthatisi (Monyaduwe), van die Sia,
getroud en uit dié huwelik is daar drie seuns naamlik
Sekonyela, ‘Mota en Kakudi gebore. Mokotjo is in 1813
oorlede en omdat sy erfopvolger Sekonyela .nog
minderjarig was, het ‘Manthatisi as regentes opgetree
(Kriel 1982:26).

Minstens twee Hlubigroepe vanuit Natal het hulle
reeds voor 1820 in die Tlokwagebied onder die gesag
van ’‘Manthatisi gevestig en aanvanklik is goeie
verhoudinge tussen’hulle gehandhaaf. In die winter van
1821 is die stamhoof van een van hierdie Hlubistamme
naamlik Motsholi egter deur Sekonyela en sy ouder-
domsgenote vermoor waarna Mothsoli se weduwee
(die suster van Pakadita) en die ander stamlede na
Natal teruggeviug het. Op hierdie wyse het ’n
ongunstige verhouding tussen die Tlokwa en die
Natalse Hlubi ontstaan wat in die daaropvolgende jaar
van die Tlokwa die eerste binnelandse stam sou maak
wat by die Difagane betrek is (Kriel 1982:27).

Die aanvang van die Difagane kan, vir sover dit die
Sotho-Tswanavolke betref, teruggevoer word na
ongeveer 1821 toe die Ngwane van Natal 'n aanval ge-
doen het op hul bure, die Hlubi van Mtimkulu omdat
laasgenoemde nie die Ngwane se vee wat aan hulle
sorg toevertrou is, wou teruggee nie. Mtimkulu is

gedood en feitlik al sy mense se vee is deur die Ngwane
weggevoer. Die gevolg hiervan was dat die grootste
gedeelte van die Hlubi onder aanvoering van hul nuwe
leier Pakadita (Mpangazita) suidweswaarts oor die
Drakensberge na die Harrismithdistrik geviug het. Kort
na hulle vertrek, is die Ngwane op hulle beurt deur
Shaka se krygers aangeval en het hulle op die hakke
van die Hlubi ook uit Natal weggevlug onder leiding
van Matiwane (Gungunyathi) (Becker 1972:52; Omer-
Cooper 1966:86; Ritter 1971:97-101).

2 Die lotgevalle van die Tlokwa vanaf 1822 tot voor
hulle besetting van Jwalaboholo

In die winter van 1822, voordat die oes ingesamel kon

word, het die Hlubi van Pakadita die Tlokwa aangeval
en ‘Manthatisi uit haar nuwe hoofsetel op die westelike
ower van die Namahadirivier verdryf. Laasgenoemde
en haar volgelinge, wat geheel en al deur die aanval
verras is, het met dit wat hulle in hul haas kon
bymekaarskraap suidwaarts na hul bure, die Sia,
gevlug. Volgens die aanduidings van Ellenberger
(1969:48), was die Hlubi se aanval op die Tlokwa nie
heeltemal toevallig nie omdat dit minstens gedeeltelik
‘n poging van Pakadita was om wraak te neem op die
Tlokwa vir die moord op sy suster se man Motsholi.
Hierdie bewering is deur Tlokwa-informante onder-
steun; trouens, daar is beweer dat Pakadita tydens sy
aanval daarna op die Sia, te kenne gegee het dat hy
nooit die aanval op laasgenoemde sou gedoen het. as



hulle nie skuiling aan die Tlokwa verleen het nie.
Volgens ander informante het Pakadita kort na die aan-
val op die Tlokwa vir die eerste keer berig ontvang dat
die Ngwane op sy spoor was en het daarom ook die Sia
aangeval en geplunder om te verhoed dat die Ngwane
op hul agtervolgingstog voedsel in die hande kon kry.
Hierdie gegewens lyk geredelik aanvaarbaar want, soos
Van Warmelo (1938:5) tereg opmerk, once a large tribe
had been disturbed and was on the march, it had no
food supplies for any length of time and not even the
seed corn with which to start making gardens again, let
alone the wherewithal to tide over the time till the next
crop. Soos ander stamme sou die Ngwane dus eintlik
geen ander keuse hé as om voort te gaan met plunder-
togte nie.

Hoewel die Siastamhoof Letlala, die broer van ‘Ma-
nthatisi, laasgenoemde versoek het om met haar volge-
linge by die Sia aan te sluit, het sy uit vrees vir ver-
troebeling van die goeie verhoudinge tussen die Sia en
Tlokwa, besluit om met haar verhongerde mense
verder weswaarts te vlug (sien Kaart 2). Haar eerste
oogmerk was om beeste van haar oorlede man Moko-
tjo, wat in bewaring gehou is deur 'n sekere Sia,
Ramohatlane, wat onder gesag van kaptein Tseele van
die Fokeng geressorteer het, op te eis. Toe
Ramohatlane met die steun van die Fokeng geweier het
om van die beeste afstand te doen, is die Fokeng
aangeval en geplunder waarna laasgenoemde noord-
waarts gevlug het (Ellenberger 1969:124; Smith
1956:50). Hierdie optrede van die Tlokwa het ’n
onomkeerbare proses aan die gang gesit. Tribes fell on
each other like so many nine-pins; and as each homeless
tribe became almost destitute and practically without
food ... all the country between the Orange and the
MP/opo Rivers and beyond became a vast scene of war-
rinlg tribes, contending with famine, death, and even
ca[nnibalism in the effort to secure food for their own
people (How 1954:66).

Dit is dan ook begryplik waarom die gegewens in ver-
band met die bewegings van die Tlokwa vir die sowat 'n
dekade na 1822 uiters karig en dikwels teenstrydig is.
Die gegewens van Ellenberger (1969) blyk met enkele
uitsonderings wat deur homself erken word, die mees
aanvaarbare te wees. ‘n Minimum gegewens kan ook
uit die werke van How (1954), Theal (1964), Smith
(1956), Arbousset en Daumas (1968), Backhouse (1844),
Steytler (1932), MacGregor (1904), Omer-Cooper (1966)
en Casalis (1965), verkry word maar ‘n mens gee
MacGregor gelyk dat die hoofstuk oor die Tlokwa van
Stow (1905: 460 e.v.) is as faulty as Stow’s genea/ogy
(vgl How 1954:68).

Nal hul aanval op die Fokeng van Tseele wat tussen die
Namahadn (Elandsrivier) en Nketwane (Llebenbergsvlel-
sprmt] gewoon het (Ellenberger 1969:69), trek die
Tlékwa verder weswaarts en doen ’‘n plunderaanval op
die Fokeng van Patsa wat vir etlike geslagte in die
Kurutleleberge tussen die Tikwe (Vetrivier) en Tikwane
(Sandrivier) in die Vrystaat woonagtig was. Hierdie
Fokeng vlug teen Junie 1822 oor die Vaalrivier waar
hulle onder hul nuwe kaptein Sebetwane saam met die
Hlakwana van Nkarahanye, die Phuthing van Tshwane
en die Taung van Moletsane verantwoordelik was vir
die plundertogte wat later verkeerdelik aan die Tlokwa
van ‘Manthatisi toegeskryf is (Smith 1956:50 e.v.; How

1954:65 e.v.). In die loop van hulle noordwaartse tog
het die voorsate van sommige van die westelike
Tlokwagroepe wat op daardie tydstip onder die gesag
van hul kaptein Leshage was, voor hom uit gevlug en
sommige van hulle het hom later tot in die woongebied
van die Tawana vergesel (Ellenberger 1939:175-7).
Volgens Tlokwa-informante van Qwaqwa was die aan-
val op die Fokeng ook 'n gemengde sukses want ‘n
groot aantal Tlokwastamlede het hulle onder die gesag
van die Fokeng geplaas en saam met hulle weggetrek
(vgl. ook Smith 1956:52). Die teenwoordigheid van hier-
die Tlokwadrosters in die Fokenggeledere en ook later
in die geledere van die Tlokwa van Leshage, mag een
van die redes wees vir die verbintenis van die westelike
Tlokwagroepe met Lesotho en Natal wat in sommige
publikasies vermeld word (sien bv. Ellenberger 1939).

Hoewel die Tlokwa van ‘Manthatisi van plan was om
hulle vir tyd en wyl op Kurutlele te vestig, is daar berig
ontvang dat Pakadita vanaf die Namahadi vertrek het
en na hulle op pad was. Teen die einde van 1822 trek
hulle gevolglik vanaf Kurutlele in die rigting van die
Caledonrivier. Moshoeshoe van die Mokotedi wat 'n
nuwe stat, Qhobosheane, aan die voet van Butha Buthe
opgerig het en pas die eerste oes ingesamel het, het
berig ontvang van die aantog van die Tlokwa en hy en’
sy mense het hulself bo op Butha Buthe gaan verskans.
By hul aankoms het die Tlokwa vlak by Kgapong, die
stat van Makwanyane, ‘'n hoofman van Moshoeshoe
sowat anderhalf kilometer van Butha Buthe, tot rus
gekom en nadat Kgapong aan‘die brand gesteek is, het
hulle voorbereidings begin tref om Butha Buthe in te
neem (Becker 1972:54; Ellenberger 1969:125).

Die Tlokwa het vroeg die volgende oggend opgetrek na
Butha Buthe maar op pad soontoe op die Mokotedi se
graanlande afgekom en dié begin plunder. Terwyl hulle
besig was om die graan terug te neem na hul oor-
staanplek, het die Mokotedi onder aanvoering van
Moshoeshoe en een van sy hoofmanne hulle
onverhoeds aangeval en vinnig die oorhand oor hulle
begin kry. Onder aansporing van ’‘n Tlokwavrou,
Maseile, het die Tlokwakrygers hulself egter reggeruk
en die Mokotedi op die vlug gedryf. Laasgenoemde het
sO vinnig die aftog geblaas dat hulle 'n groot aantal van
die Tlokwa se kleipotte omgestamp en vertrap het op
pad terug na Butha Buthe. Die geveg het daarom in die
volksmond bekend geword as Ntwa ya Dipitsane
(oorlog van die potte) (Ellenberger 1969:126).

Kort na afloop van die geveg h&t Moshoeshoe sy ver-

wante op Menkgwaneng laat haal en saam met sy eie
volgelinge hulle op Butha Buthe verskans. Vanuit hier-
die vesting en later vanaf Thaba Bosiu het Moshoeshoe
in die jare na 1824 die Sothovolk begin bou deur
talryke hordes vlugtelinge onder sy beskerming te
neem.

Toe die graan wat van die Mokotedi gebuit is, begin
opraak het, het die Tlokwa aan die oostekant van die
Caledonrivier suidwaarts begin trek tot in die omge-
wing van Peka. Pakadita het op min of meer dieselfde
tydstip met sy volgelinge wes van die Caledonrivier
suidwaarts beweeg en by sy aankoms te Mabolela het
die Tlokwa daarvan te hore gekom en die Caledon van
00s na wes oorgesteek met die doel om die Hlubi daar
aan te val. Sikonyela was now old enough to lead the

“army and was tempted to make a surprise attack on the
Hlubi at Mabolela (Omer-Cooper 1966:87). Die Tlokwa
kon egter nie veel in die aanval uitrig nie en na 'n vin-
nige aanval op die Hlakwana van Senyotong, val hulle
terug tot op Tlapaneng waar die Hlubi op hul oor-
staanplek afkom terwyl die mans elders besig was met
‘n plundertog. Deur die vinnige optrede van ‘Ma-
nthatisi, is Pakadita en sy krygers egter onder die indruk
gebring dat die Tlokwa wel op die aanval voorbereid
was en terwyl hulle nog getalm het om aan te val, het
Sekonyela en sy krygers opgedaag en die Hlubi 'n
gevoelige neerlaag toegedien (Ellenberger 1969:127).

Vanaf Tlapaneng trek die Tlokwa noordwaarts en doen
‘n aanval op die bewoners van die gebied rondom Kalle
(Governor’s Kop) waaronder ook die Tloung van Mo-
ntso. Na hul neerlaag, plaas hierdie mense hulle onder
Sekonyela se gesag en with this reinforcement,
Sekonyela defeated Sebotsa, son of Kobeli and the
Bahlakoana, sometimes called Baropodi, killing the
chief Makume, and then, after severe fighting, he at-
tacked and scattered the remnants of the Bafokeng of
Patsa, whose neighbours, the Bataung fled before him
across the Vaal .. (Ellenberger 1969:127).
La!asgenoemde was op daardie stadium onder hul leier
Moletsane op die Motlwantlwang-vlakte tussen die
Witteberge en die bolope van die Vet- en Sandrivier
woonagtig en is vandaar oor die Vaalrivier and for
many vyears carried out depredations far and wide —
depredations wrongly attributed by some writers to the
BaTlokwa (Smith 1956:50).

Na die verdrywing van die Taung trek die Tlokwa en
diegene wat by hulle aangesluit het, in ‘n suidoostelike
rigting tot aan die Caledonrivier en vandaar al aan die
westekant van die Caledonrivier tot in die omgewing
van Wepener, waar hulle die rivier oorsteek en die
Phetla aanval waar laasgenoemde hulle bo-op
Bo'esmanskop verskans het. Die aanval word egter
afg'eweer deur die Phetla wat groot klippe op die
Tlokwa afgerol het, en na aanleiding waarvan dié kop
bekend geword het as Botheta (Ellenberger 1969:134).
Vanaf Botheta trek die stam oor die vlakteterrein
tussen die Caledon- en Oranjerivier maar volgens
Ellenberger het hulle die Oranjerivier in vlioed gevind
en daarna weer noordwaarts getrek tot oor die
Vaalrivier waar hulle na bewering in Junie 1823 verant-
woordelik was vir die aanval op Dithakong (Ellenberger
1969:136 e.v.; Stow 1905:Hfst. 23). How (1954) het egter
oorvloedige bewyse gelewer dat die Tlokwa van ‘Ma-
nthatisi nooit oor die Vaalrivier getrek het nie en Omer-
Cooper (1966:88) wys daarop dat the route of the
Tlokwa between their return from the banks of the
Orange and their arrival in Butha-Buthe is unknown.
Tlokwa-informante het oor die algemeen ook weinig
{
kennis gedra van die bewegings van die Tlokwa
gedurende hierdie periode. Die enigste informant wat
enigsins iets daarvan geweet het, was Lekgotla Tsotetsi,
wie se grootvader self hierdie plundertogte van die
Tlokwa meegemaak het. Die netto gevolgtrekking wat
uit sy gegewens gemaak kan word, is dat die Tlokwa
vanaf Botheta na die Oranjerivier getrek het en daarna
al langs die Oranjerivier af tot naby die samevloeiing
van die Oranje- en Caledonrivier. Omdat die Oranje-
rivier redelik sterk geloop het, en die vroue en kinders
nie sou kon deurtrek nie, het ‘Manthatisi sommige van
haar krygers opdrag gegee om die gebied suid van die

Oranjerivier te gaan verken. Hulle het egter terug-
gekom met berigte dat die weiding in dié gebied baie
swak was en ‘Manthatisi het besluit om noordwaarts te
trek. Dit is nie onmoontlik nie dat die verkennings-
ekspedisie tot sover as Noupoort beweeg het, soos deur
MacGregor (1904:28) beweer word. Volgens oorle-
wering het die Tlokwa kort na die terugkeer van dié
ekspedisie vir die eerste keer perde met ruiters wat
klaarblyklik op ‘'n jagekspedisie was, gesien en daar is
in dieselfde tydperk sprake van verskillende plunder-
togte en selfs van aanvalle deur Bakgothu (Hottentotte)
maar dit is nie bekend wie laasgenoemde was nie. Dit
mag wees dat die Tlokwakind wat deur George Thomp-
son in the flight of an invading army. .. in the Griqua
country opgepik en na Swellendam geneem is, op hier-
die omswerwinge van die Tlokwa agtergelaat is
(Backhouse 1844:105).

Omdat die landstreek direk noord van die Oranjerivier
onbekend was, trek die Tlokwa al langs die Oranjerivier
en die Makgaleng noordooswaarts tot by Difateng.
Vandaar beweeg hulle oor Qalasi en langs die Mahali-
nyane (Langberg) en Jammerberg na Ditsweneng. Op
die tydstip toe die geveg op Dithakong aan die gang
moes gewees het, was die Tlokwa besig gewees om
vanaf Ditsweneng noordwaarts te trek, want daar is
deur meer as een informant beweer dat hulle op hierdie
tog telkens oor terreine moes beweeg waar die veld
reeds afgebrand was om dit vir die komende somer-
seisoen in gereedheid te bring. Dit is dus heel waar-
skynlik dat die Tlokwa eers teen die einde van 1823
huiself weer in die omgewing van die Sandrivier bevind
het, waar hulle vir 'n kort periode vertoef het. Tydens
die verblyf aldaar het Sekonyela die begeerte
uitgespreek om na die stam se ou woonplek aan die
Namahadirivier terug te gaan. Met die oog hierop trek
die stam na ‘n aanval op die Hlakwana ooswaarts in die
rigting van Botjheletsana in die Bethlehemdistrik. Op
pad daarheen sluit die Batlokwa ba Mokgalong onder
Nkgahle by hulle aan. Laasgenoemde is kort nadat die
Mokotlengseksie deur die Hlubi uit die Qos-Vrystaat
verdryf is, deur die Ngwane onder Matiwane
{Gungunyathi) aangeval en verdryf en het intussen ook
haweloos rondgeswerf (Ellenberger 1969:139-141). Die
krygers van Sekonyela en Nkgahle doen hierna ‘n
vergeldingsaanval op die Hlakwana van Nkokoto om-
dat Nkgahle kort tevore ernstig in 'n geveg met die
Hlakwana verwond is. Omdat Nkgahle nog ongesteld
was, moes sy broer Mpesi die Mokgalongkrygers aan-
voer maar omdat laasgenoemde te laat opdaag, kon
Nkokoto en sy mense sonder veel verliese daarin slaag
om te ontvlug (Ellenberger 1969:141).

By die Tlokwa se aankoms op Botjheletsana aan die
begin van die winter van 1824, het Sekonyela besluit
om ’'n wyle daar oor te staan sodat sy jonger broer
‘Mota die nodige inisiasieseremonies kon deurloop.
Terwyl die inisiasieskool aan die gang was, het
Sekonyela voortdurend sy krygers op plundertogte
uitgestuur en in dié periode is onder meer ‘n aanval ge-
doen op die Molibeli van Ratsosane. The night was bit-
terly cold, and the result was that when morning came,
they were not able to use their weapons and . . . the at-
tack was disastrous for them. Many of them were killed,
including the Likonyela, the bodyguard of the chief
(Ellenberger 1969:141-2).

Na afloop van die inisiasieskool, en die vorming van 'n
nuwe regiment onder leierskap van ‘Mota, besluit
Sekonyela om weer eens ‘'n aanval op Moshoeshoe te
doen. Met die oog daarop trek die Tlokwa teen die
einde van 1824 (vgl. Widdicombe 1891:24), vanaf Bo-
tjheletsana na Butha Buthe. Moshoeshoe, wat van die
aantog van die Tlokwa berig ontvang het, het hom
egter saam met sy mense bo-op Butha Buthe verskans.
Na 'n aantal vrugtelose pogings om die kop in te neem,
het die Tlokwa die nabygeleé graanlande begin
plunder, aan die brand gesteek en besluit om Butha
Buthe te beleér. Dié beleg wat in Januarie 1825 begin
het en vir twee maande voortgeduur het (Arbousset en
Daumas 1846:298-9), het egter langer geduur as wat
Sekonyela op voorbereid was, waarskynlik as gevolg
van die feit dat Nkhahle made a secret compact with
Moshesh, whereby the latter was able to graze his cattle
on the side of the mountain which he, Nkhahle was
besieging, which was out of sight of Sekonyela and his
people (Ellenberger 1969:144). Vanweé die duur van die
beleg het die Tlokwa mettertyd self ook ‘n
voedseltekort ontwikkel. Die gevolg was dat sommige
van die Tlokwakrygers voortdurend wyd en syd
plundertogte moes onderneem.

Moshoeshoe het intussen kennis geneem van ’‘n veel
geskikter bergvesting, Qilwane (Thaba Bosiu) verder
suidwaarts en begin planne beraam om met sy mense
daarheen te verhuis. Ten einde die grootskaalse uittog
moontlik te maak, het hy ‘n verbond gesluit met 'n
Ngunigroep wat Sekonyela in s6 ‘n mate lastig geval
het dat hy besluit het om die beleg te beéindig. Volgens
Ellenberger (1969:145) was hierdie Nguni-aanvallers die
Zulu van Sepetja, terwyl Arbousset en Daumas
(1968:299) van hulle praat as die Matabele van
Sepeka. Volgens die gegewens van Van Warmelo
(1938:24) en Backhouse (1844:396) wil dit egter
voorkom asof dit inderdaad Matiwane en sy Ngwane
was.

Vanaf Butha Buthe trek Sekonyela en sy mense terug
na Botjheletsana, maar verhuis kort daarna na
Tsikwane om naby die Mokgalongseksie van Nkgahle,
wat hulle intussen op Leribe gevestig het; te wees. Ter-
wyl Moshoeshoe en sy mense besig was om hulle op
Thaba Bosiu te verskans, het Sekonyela begin rondsoek
na ‘n permanente verblyfplek vir sy mense. Their ex-
perience in the struggle with Moshesh had taught them
the value of defensible mountain strongholds and they
seized possession of the mountains of Kooaneng and
Yoalaboholo (Omer-Cooper 1972:89). In die geval van
Kowaneng (Marabeng) moes Sekonyela eers van die
Marabe van kaptein Kgwabane, wat hulle daar ver-
skans het, ontslae raak voordat sy mense hulle daar
kon vestig. ‘Mota, die broer van Sekonyela is aangesé
om ’‘n groot dansfees op Jwalaboholo te hou en die
Marabe, wat onder die indruk was dat al die Tlokwa by
die dans teenwoordig was, het van die geleentheid
gebruik gemaak om hulle beeste teen die berg af te
neem om te laat wei solank as die vroue besig was om

water te skep en dekgras te versamel. Die Tlokwa-

krygers wat dit te wagte was, het egter die vroue
aangeval en die beeste geroof, en die res van die
Marabe het gedurende die nag weggevlug.

3 Die vestiging van 'n Tiokwa invloedsfeer rondom
Jwalaboholo en die aanvang van grensbotsings

‘Na die Marabe se vertrek, het die Tlokwa begin om

sowel Kowaneng as Jwalaboholo te beset. Verskeie
statte van Tlokwastamlede, vreemdelinge en vlug-
telinge is mettertyd rondom hierdie twee bergvestings
in die valleie en teen berghange opgerig en vir minstens
twee seisoene kon daar geplant en geoes word.
Moshoeshoe se getal volgelinge het as gevolg van sy
goeie bestuur van sake en sy versiendheid, in die loop
van 1826 en 1827 geweldig aangegroei. Sy teenwoor-
digheid op Thaba Bosiu het daarom vir Sekonyela al
hoe meer ‘n doring in die vlees geword en laasge-
noemde het met verwagting uitgesien na die dag
waarop hy vir eens en vir altyd van hierdie Mokotedi-
leier ontslae kon raak. Indien dit nie was vir die haat en
klaarblyklike jaloesie van Sekonyela teenoor
Moshoeshoe nie, sou die jaar 1825 vir die Tlokwa waar-
skynlik die einde van die Difaganetydperk beteken het.

Vanaf 1828 het Moshoeshoe, onder aansporing van
Moorosi, kaptein van die Phuthi, begin om strooptogte
onder die Thembu van Kaffraria uit te voer seeing in it a
means not only of helping his starving people, but of
putting an end to cannibalism (Ellenberger 1969:192).
Vanweé die sukses van hierdie strooptogte het
Moshoeshoe aan die begin van die winter van 1829
weer 'n strooptog onderneem. Hierdie strooptog is
beplan met die doel om klere te verkry vir die inisiante
wat pas met hulle inisiasieskool begin het en
waaronder Letsie, die seun van Moshoeshoe teenwoor-
dig was. Sekonyela is genooi om die ekspedisie na Kaf-
fraria te vergesel. Toe hy dié uitnodiging van die hand
gewys het, het Moshoeshoe hom versoek om dan, in sy
afwesigheid, oor die inisiasieskool toesig te hou.

Sekonyela het intussen van Mokakailane, een van sy
vertrouelinge wat as spioen op Thaba Bosiu gesta-
sioneer was, berig ontvang dat Moshoeshoe Thaba
Bosiu in die sorg van vroue en ou mans gelaat het.
Sekonyela het onmiddellik sy krygers versamel en na
Thaba Bosiu vertrek waar die beeste van Moshoeshoe
se volgelinge geroof en die mophato aangeval en ver-
brand is. Die mans van die verafgeleé statte rondom
Thaba Bosiu sowel as die inisiante het intussen op ver-
skillende plekke teenaanvalle begin loods.

Onder die indruk dat sy dag van weerwraak op en oor-
winning oor Moshoeshoe uiteindelik aangebreek het,
Sekonyela was taking his ease in Moshes’s chair of state,
without any idea of the counter-attack which had
already begun. He was however, suddenly recalled to
his senses by the news that many of his warriors had
been killed, and that the rest were fighting for their lives
(Ellenberger 1969:194). Die volgelinge van Moshoeshoe
het hierna die Tlokwa oor die Phuthiatsana verdryf en
tot by Sefikeng agtervolg waarna hulle met hul vee na
Thaba Bosiu teruggekeer het. Mokakailane is in die
Thupa Kubu-grot vasgekeer en om die lewe gebring.

Moshoeshoe was by sy terugkeer natuurlik baie ont-
steld, maar het nogtans vier van die beeste wat hy in
Kaffraria gebuit het na Sekonyela gestuur en by monde
van 'n boodskapper, Kgoho, na die rede vir die aanval
verneem. Sekonyela bent his head in shame and
answered never a word (Ellenberger 1969:195). Vir
Sekonyela het hierdie neerlaag verreikende gevolge



gehad. Enersyds kon- dit natuurlik nie anders nie as om
die vlam van haat en jaloesie teenoor Moshoeshoe nog
hoér aan te blaas, terwyl dit andersyds vir hom
geweldige verlies aan prestige meegebring het. Volgens
Tlokwa-informante was hierdie voorval die grootste
enkele faktor wat daartoe bygedra het om die Tlokwa
se vertroue in Sekonyela, wat na 1830 deur verskillende
skrywers opgemerk is, te skok (vgl. Arbousset en
Daumas 1968:49;, Theal 1964.1:13). Omdat sy broer
‘Mota nie aan die aanval deelgeneem het nie en
laasgenoemde ook baie meer geliefde onder sy onder-
dane was, het hy in die jare na 1829 al hoe meer invioed
begin uitoefen en ’n al hoe groter aanhang gekry Vir’n
hele aantal jare het Sekonyela ook nie weer ‘'n poging

aangewend om Moshoeshoe aan te val nie; trouens hy
het, op verskillende maniere die optrede, gebruike en
prestasies van Moshoeshoe begin naboots in ‘n poging
om sy verlore prestige te herstel.

Die periode tussen 1829 en 1833 het vir die Tlokwa
betreklik rustig verloop. Reduced to one eighth or one

tenth of their original number, they settled along the Up-

per Caledon, where they began to resume the occupa-
tions of an agricultural and pastoral people, though still
making frequent forays upon such Basuto clans as were
within their reach (Theal Vol. 1l 1833:ix). Die plunder-
togte het heel waarskynlik heelwat verder gestrek as
die omliggende Sothostamme en was later ook ‘n
aanleidende oorsaak vir die botsing tussen Sekonyela
en die Voortrekkerpioniers.

Teen die einde van 1833 het Sekonyela kennis gemaak

met Arbousset, Casalis en Gosselin van die Paryse Sen-
dinggenootskap, wat reeds in Julie 1833 op versoek van
Moshoeshoe, 'n sendingstasie (Morija) in sy gebied
gevestig het (Becker 1972:114 e.v.; Theal 1964, Il:xi e.v.).
Kort na hierdie kennismaking het daar ‘n groot,
heterogeen saamgestelde groep immigrante vanuit die
noorde en weste in die omgewing van Thaba Nchu
aangekom Die grootste deel van hierdie groep het be-
staan uit die Barolong booSeleka onder Moroka terwyl
die res bestaan het uit die Koranna van Jan Hanto (later
onder Gert Taaibosch), die Hottentotbasters van
Carolus Baatje en ’'n klein groepie Griekwas onder
Peter Davids (Theal 1964, 1l:xv-xvi). Heading the entire
throng were three white men, Archbell, Edwards and
Jenkins, who until recently had superintended the
Wesleyan mission stations, Old Boetsap and Platberg
near the Vaal river (Becker 1972:119). In ‘n poging om
grondgebied vir die vestiging van al hierdie mense en
die oprigting van sendingstasies te verkry, besoek Arch-
bell in Mei 1834 die Tlokwa en was introduced first to
the aged Queen Mother before meeting her son who was
the effective chief (Omer-Cooper 1966:89). Sekonyela,
wat . \ met genoegdoening van die versoek kennis
geneem het en dit waarskynlik as ‘'n gulde geleentheid
beskou het om van sy verlore prestige weer terug te

17 Julie 1834, saam met Moshoeshoe sy merk te plaas
op 'n dokument waarin die gebied rondom Thaba Nchu
aan Archbell en Edwards “verkoop” word vir agt
beeste, 34 skape en vyf bokke (Theal 1964, I:5). Die rede
waarom hierdie dokument deur beide Moshoeshoe en
Sekonyela onderteken is, is baie moeilik te verklaar
want dit is baie duidelik dat Moshoeshoe nie vir
Sekonyela as sy onderdaan beskou het nie (vgl. Theal
1964, 1:1-2). Omdat daar teen 1833-34 nog geen dispuut

oor die Thaba Nchugebied tussen Moshoeshoe en
Sekonyela was nie, wou Archbell vermoedelik dié
gebied verkry sonder om dié twee stamhoofde in 'n
konfrontasie betfokke te laat raak en het daarom albei
se toestemming verkry.

Onder die verskillende bogenoemde groepe im-
migrante in die gebied is daar mettertyd sendingstasies
gestig. Sendingwerk sou ook in dieselfde jaar onder die
Tlokwa begin want in August 1834, the Mantetis saw
Mr. Allison, a Wesleyan missionary, arrive at Merabing.
He declared himself ready to preach the gospel to them,
and he established himself amongst them (Arbousset en
Daumas 1968:3). Toe Arbousset en Daumas in 1836 'n
besoek aan Allison gebring het, was Sekonyela se seun
Seto, ongeveer 12 jaar oud en really converted to God;
maar hoewel Sekonyela has not ceased to attend the in-
structions . .. he affects not to understand anything of
them (Arbousset en Daumas 1968:40).

Op die 7de November 1834 besoek dr. A. Smith die
Tlokwa en in sy verslag teken hy enkele feite aan wat 'n
duidelike beeld van Sekonyela en van die verhouding
tussen ‘Manthatisi en Sekonyela gee. Ten opsigte van
Sekonyela vermeld hy dat | found his appearance
calculated to exite unfavourable impressions, in the
same degree at least as that of Moshesh was to produce
the opposite en voeg daaraan toe dat at the time of our
visit Sikonyela had evidently reached the age of
manhood, yet it was only the young people and others
who delighted in irregularities that rejoiced in his acces-
sion to power; the more orderly and aged viewed him
with suspicion, and insisted on receiving the opinion of
his mother previous to any important measures being

_adopted (Theal 1964, 1:12-3).

Gedeeltelik as gevolg van die invlioed wat die sende-
linge na hul aankoms uitgeoefen het, het die jaar 1835
vir die Tlokwa en omliggende stamme betreklik rustig
verloop. Teen die helfte van 1836 het hernude onrus
egter losgebars toe verskeie Korannabendes vanuit die
suidweste plundertogte in die gebied rondon Thaba
Nchu en Thaba Bosiu begin onderneem het. Die gevolg
was dat Moshoeshoe verplig. was om hierdie
plunderbendes op geweldadige wyse te verjaag (Theal
1964 1:3). Die Koranna het op die vlug geslaan en die
Tlokwa aangeval. They had guns and horses, and cap-
tured many cattle from Sekonyela (MacGregor 1904:28).
Sekonyela was geweldig beindruk met die gewere en
perde en omdat hy daarin die geleentheid gesien het
om Moshoeshoe die loef af te steek, het hy die Koranna
genooi om sy mense te leer skiet en perdry. Hulle het
ingewillig en hulle by Korannaberg gevestig
(MacGregor 1904:28).

Die Koranna het egter nie met hul opleiding vinnig
genoeg na Sekonyela se sin gevorder nie en gevolglik
het hy 'n aanval op hulle gedoen en baie perde geroof.
Die Koranna het egter gemene saak gemaak met die
Basters van Peter Davids en daarin geslaag om
Sekonyela oor die Caledonrivier te verdryf en feitlik al
sy beeste weg te voer. ‘'n Groot deel van die stam het
daarna saam met Sekonyela in die omgewing van
Tsikwane, Leribe, Sebotwane, Thaba Patswa en
Kgweneng rondgeswerf. Deur bemiddeling van
Moshoeshoe en die sendelinge is die geskil egter bygelé
en kon Sekonyela na )Jwalaboholo terugkeer (Theal
1964, 1:3; MacGregor 1904:28-9).

Minder as ‘n jaar later, wend Sekonyela weer ‘n poging
aan om die Koranna se beeste te roof. Die rooftog
misluk egter en die Koranna agtervolg die rowers na
Jwalaboholo waar Sekonyela ‘n nagaanval op hulle
loods maar weer misluk. Hy word tot diep in die
Malutiberge agtervolg en sy beeste weer eens geroof.

Hoewel Sekonyela na die Koranna se vertrek, na
Jwalaboholo kon terugkeer, was sy neerlaag vir hom
veel meer as bloot 'n militére neerlaag. Many people
left him and joined Moshesh, and it is said that at one

time he had only ten men with him (MacGregor

1904:29). Dit word op hierdie tydstip duidelik waarom
Ellenberger beweer dat if Sekonyela had been a man of
different character he might easily have attained to the
position which ultimately fell to Moshesh (Ellenberger
1969:48). Sy broer ‘Mota, wat volgens informante nie
aan hierdie plundertogte deelgeneem het nie, se in-
vloed was juis in hierdie tydperk besig om vinnig toe te
neem. Toe Arbousset en Daumas gedurende hulle reis
in Maart, April en Mei 1836 by Makosane, ‘Mota se stat
aangedoen het, het hulle hierdie feit duidelik kon
waarneem. Hulle beskryf ‘Mota by hierdie geleentheid
as ‘'n gentle and benevolent man, much beloved by the
Bechuanas, who rally round him with eagerness; indeed
we should not be at all surprised if he happened to sup-
plant Sekoniela in the government of the tribe (Ar-
bousset en Daumas 1968:49). Dit wil gevolglik voorkom
asof die plundertogte van Sekonyela in toenemende
mate beperk geraak het tot ‘n relatief klein handjievol
opstandige volgelinge vanaf Jwalaboholo self, terwyl
die res van die stam weinig aandeel daaraan gehad het.
Backhouse verwys na hierdie feit wanneer hy tydens sy
besoek aan die Tlokwa in 1839 vermeld dat Sekonyela
suffered himself to be persuaded by bad men in his
tribe, to form commandoes to rob others of their cattle,
hoping to buy horses and guns with the booty, and thus
become powerful (Backhouse 1844:402-3).

Ten spyte van die groeiende ontevredenheid het
Sekonyela se getal onderdane egter by die dag
aangegroei, gedeeltelik as gevolg van die feit dat hy
woonplek verskaf het aan talle groepe en indiwidue
wat om een of ander rede met Moshoeshoe gebots het,
sowel as talle persone wat maar te gewillig was om te
deel in die winste van plundertogte. Die gevolg was dat
die gebied waaroor hy homself as gesagvoerder beskou
het, steeds verder van Jwalaboholo af effektief beset is.
In die afwesigheid van duidelike grensreélings moes
hierdie uitbreiding noodwendig op uiteindelike kon-
frontasie tussen Sekonyela en Moshoeshoe afstuur. Die
woongebied van die Tlokwa en die verspreiding van
Sekonyela se onderdane, is in 1836 deur Arbousset en
Daumas as volg beskryf: The Mantetis, numbering
about fourteen thousand, are spread over a country
measuring about eighty or a hundred square miles. ..
Their capital, Merabing, is built on the summit of a
mountain, about a mile long, and narrow in proportion

to its length. From the base to the summit is about one

hundred and thirty feet. It is flat on the top, but higher at
the two ends. The sides are almost perpendicular. The
stronghold is approached by two openings on the
western side, which are very appropriately called
Likorobetloa, or the hewn gates.. (Arbousset en
Daumas 1968:32). In time of peace the town numbers
thirteen or fourteen hundred inhabitants; but in time of

war it affords protection to a far greater number, who
fled thither from the neighbouring kraals. The dwellings,
instead of being close to each other, are scattered in
groups of twenty, thirty, or forty huts, as if to show that
there is little sociality, or mutual confidence, amongst
those who have been induced only by a regard to their
own safety to live in the same locality ... Three miles
south of Merabing is Umparani, which Sekoniela con-
siders a second capital of his little kingdom. Makosane,
situated about twenty miles east of Umparani, is go-
verned by Mota, the youngest brother of Sekoniela. . .
Towards the north, where the population is more dense,
there is Rabochabane, the town of Moshew, the queen’s
brother. Nine or ten miles distant from Merabing is
Mautsi, which may be considered the central town of
the tribe, and around which lie a great many little
villages. The chief of this town is Enghatla. . . To render
the enumeration of the towns of the Mantetis complete,
we may mention also Morabing, Ramorisa ad Matining.
This last, situated about thirty miles from the capital,
marks the northern limit of the tribe (Arbousset and
Daumas 1968:33).

The dominium of Sekoniela embraces also two or three
thousand Caffers, or Matabele refugees, the greater part
of whom dwell on the mountains of Mekeling, opposite
Umparani. The principal chiefs are Mosete and Maitlo-a-
magolu, or Great Eyes. The Marimos, a Bechuana tribe,
who were formerly cannibals. . . are nevertheless, con-
sidered as a part of these. Lipetung, one of their villages,
is not far from Merabing. The chief residing there has got
the nickname of Mokuenaniana, or the little crocodile
(Arbousset en Daumas 1968:33-4).

Uit hierdie uiteensetting blyk dit duidelik dat die onder-
dane van Sekonyela teen 1836 reeds geografies in losse
groepies verspreid was. Dit kan verwag word dat die
politieke struktuur ook so ‘n verbrokkelde tendens ver-
toon het, veral indien in aanmerking geneem word dat
vreemdelinggroepe wat onder die oppergésag van
Sekonyela ingeskakel het, klaarblyklik hul eie
gesagvoerders as plaaslike hoofde behou het.
Laasgenoemde het by die Tlokwa aangesluit alleen
vanweé die voordele en prestige wat so ’n verbintenis
vir hulle kon meebring. Sou hierdie verbintenis nie
meer voordelig blyk te wees nie, of sou Sekonyela se
oppergesag nie meer in stand gehou word nie, sou daar
geen ander gemeenskaplike faktor wees om hierdie
losse verbintenis in stand te hou nie. Dit is in ‘n sekere
sin dus begryplik waarom Sekonyela hom tot plunder-
togte gewend het om prestige te bekom. Omdat
sodanige ekspedisies na die suide en weste in 'n groot
mate beperk was, en die gebied noord en noordoos van
die huidige Lesotho grootliks ontvolk was (vgl, Ar-
bousset en Daumas 1968:122 e.v.), is dit geen wonder
nie dat daar uiteindelik daartoe oorgegaan is om roof-
togte na die gebied oos van die Drakensberge in Suid-
Natal te onderneem.

Aan die einde van September 1837 organiseer
Sekonyela s6 ‘n strooptog na die Tugelagebied. Omdat
hy bewus was van die feit dat Piet Retief en sy
trekgeselskap na Dingane van die Zulu op pad was, het
hy sy stropers soos Blankes laat aantrek en in die nag
met gewere ‘n groot aantal beeste van Dingane se
onderdane geroof met die bedoeling dat die Blanke
trekgeselskap daarvoor blameer sou word. Sikoniela



had been warned by James Allison, of the probability,
that, by this wicked act, he would bring the wrath of the
Boers upon himself; but he would not believe that they
would find out his knavery (Backhouse 1844:403). Die
Blanke trekgeselskap was egter terde& bewus van die
gang van sake want op 4 Oktober 1837 rapporteer
Erasmus Smith in sy dagboek dat hy die vorige dag van
Barend Liebenberg berig ontvang het dat ‘t kafferop-
perhoofd Sikonyela de 3e dezer hieromtrent met 50
man, 200 beesten, schapen en paarden voorbijgereden
is; en dat zij de buit, door Dingaan van hen genomen,
heroverd hebben (Preller 1920:135; vgl. ook Preller
1930:158 en 168). Toe Dingane kort daarna geéis het
dat Piet Retief eers moes bewys dat Sekonyela en nie
die Blankes nie, sy vee geroof het, moes daar noodge-
dwonge aan dié eis voldoen word. Retief vertrek
gevolglik in Januarie 1838 met ‘n kommando na
Sekonyela waar laasgenoemde, onder voorwendsel dat
die Blankes oor grond wou onderhandel, na Retief se
staanplek gelok word. Terwyl hy met Retief gepraat
het, is een van die patroeljie, Bezuidenhout, by hom
gekom om hom 'n paar ‘armbande’ te laat bewonder, en
voor hy iets wis, was die boeie om sy arms gesluit
(Preller 1930:218). Daarop het die Tlokwa 150 beeste
uitgelewer, maar aangesien dit volgens die Zulu nog
nie die volle getal was nie, het Retief nog sowat 550
beeste uit Sekonyela se eie kudde laat uitkeer en ook
beslag gelé op 63 perde en 11 gewere as boete vir die
bedrog wat hulle daarmee probeer pleeg het. Met hier-
die buit het Retief weer op 11 Januarie 1838 by die laer
van die voet van die Drakensberge aangekom (Preller
1930:218; 1920:164).

Dat Sekonyela nie na hierdie voorval sy plundertogte
stopgesit het nie, word vermeld deur Backhouse wat
die Tlokwa vanaf die 20ste tot die 23ste Julie 1839
besoek het en by dié geleentheid ook aan ‘Manthatisi
voorgestel is. Hy voeg egter by dat the Christian con-
verts\among his people, and many others, to the amount
of one third of the whole, refused ... to accompany
him, |and thus become partakers in his wickedness
(Backhouse 1844:397). Die dekade na 1838 het, met uit-
sondering van hierdie rooftogte, vir die Tlokwa
betreklik rustig verloop en die onderdane van
Sekonyela het vinnig vermeerder en steeds verder
uitgebrei. Backhouse se gegewens dui byvoorbeeld
daarop dat drie van Sekonyela se hoofmanne sowat 65
kilometer besuide Imparani gevestig was en dat in die
gebied suid van die pad na Imparani there is likewise a
considerable body of Sikoniela’s people, under a petty
Chief named Makomo (Backhouse 1844:397). Die uit-
breiding van die Tlokwa na die suide sou noodwendig
later moes lei tot konfrontasie met Moshoeshoe en dié
se onderdane.

Anders as in die geval van Moshoeshoe, het Sekonyela
na 1833 ook nie veel probleme gehad met blanke in-
drmglng in sy grondgebied nie. Laasgenoemde het nor-
maalweg slegs op die periferie van die grondgebied van
die omliggende stamme, regte op grond probeer verkry
en in hierdie opsig was die Tlokwa in die gunstige

posisie dat hulle grondgebied aan die weste en
suidekant in ’n groot mate omsluit is deur die woonter-
reine van die onderdane van Moshoeshoe en Moroka,
sowel as dié van die Korannas en Basters terwyl die
gebied oos van Jwalaboholo weinig vestigings-
moontlikhede aan blanke boere gebied het. Dit is dan
ook opvallend dat die Tlokwa nie ter sprake gekom het
in die proklamasie van 7 September 1842, waarin Sir
George Napier die vestiging van Blankes in die
woongebied van die onderdane van Moshoeshoe,
Moroka, Lepui, Carolus Baatje, Barend Barends en
Adam Kok, in feitlik soveel woorde verbied het nie
(Theal 1964, 1:48).

Die faktor wat na 1838 vir die botsings tussen
Moshoeshoe en Sekonyela verantwoordelik was, is
reeds in 1834 deur dr. A. Smith raak opgesom toe hy
tydens sy besoek aan hulle verklaar het dat sowel
Sekonyela as Moshoeshoe encourage men of other
tribes to join them, and hence their strength at present
consists of mixed and uncertain materials; both lay
claim to the remnants of tribes which live in their
neighbourhood, and the latter sometimes acknowledge
the one and sometimes the other. . . (Theal 1964, 1:14).
Moshoeshoe was egter slim genoeg om nooit te erken
dat hy nie gesag voer oor die hele Transgariep nie. Hy
erken wel in feitlik soveel woorde dat Sekonyela nie
een van sy onderdane is nie en beskryf deurgaans die
Tlokwa as invaders (Theal 1964, 1:1-2, 84 en 116). Nie-
mand anders nie as dr. John Philip vermeld.op 12 Julie,
1842 egter dat Moshesh claims all the country from
Clisson’s Drift to the Mountains of Natal, and from the
Orange to the Vaal River, but the exercise of his authori-
ty is limited to the country lying between the Orange
River and the Caledon and that between Beersheba and
the mountains which separate him from Natal (Theal
1964, 1:45). MacGregor (1904:29) beweer wel dat die
Phuthiatsanarivier die grens tussen Sekonyela en
Moshoeshoe was, maar hoewel daar getuienis is dat
daar wel op so ‘n grens ooreengekom is (vgl. Theal
1964, 1:194), het Moshoeshoe se onderdane hulle nie
daaraan gehou nie omdat vasstelling van grense iets
heeltemal onbekend vir die Sotho was voor die koms
van nie Blanke. Moshoeshoe sé self dat die Tlokwa sy
aanspraakgebied in die noorde binne geval het, and no
formal arrangement has, as yet, been concluded be-
tween them and me (Theal 1964, 1:84). Daar is ook
vroeér daarop gewys dat onderdane van Sekonyela
teen 1836 reeds aan die Tlotserivier (Hlotse) gevestig
was (vgl. Arbousset en Daumas 1968:48). Dit was hoof-
saaklik laasgenoemde gebied noord van die Phuthia-
tsanarivier wat vir sover dit die Tlokwa betref, verant-
woordelik was vir die ontevredenheid met die verdrag
wat Sir George Napier (sien Kaart 3) op 13 Desember
1843 met Moshoeshoe gesluit het (Theal 1964, 1:55-6).
In hierdie verdrag is aanvaar dat die hele gebied tussen
die Caledon- en Oranjerivier onder Moshoeshoe se
gesag geressorteer het. As gevolg hiervan en ook
vanweé die aansprake van Moroka, Gert Taaibosch,
Peter Davids en Carolus Baatje kon die verdag nooit in
werking tree nie (Theal 1964, I1:xxii e.v.).

KAART 3: BASOTHOGEBIED VOLGENS NAPIERVERDRAG — 1843

4 Die stryd tussen Sekonyela en Moshoeshoe en die
Britse vredespogings.

Kort voor H.D. Warden se ampsaanvaarding as
Resident-Kommissaris te Bloemfontein in Januarie
1846, het die antagonisme tussen die Tlokwa en die
Basotho, soos Moshoeshoe se onderdane toe reeds
bekend gestaan het, 'n nuwe fase binnegegaan.
Cradually, and by means of diplomacy, Moshesh begun
to absorb Sekonyela’s ground (MacGregor 1904:30). Hy
het naamlik reeds in 1843 by Sekonyela toestemming
namens sy seun Molapo gevra om weiding vir
laasgenoemde se beeste in die betwiste gebied.
Sekonyela het Peka aan Molapo beskikbaar gestel
stipulating, however, that he was not to cultivate
(MacGregor 1904:30). In Januarie 1846, toe
Moshoeshoe permanente regte op hierdie gebied vir
homself toe-eien, het Sekonyela 'n dreigende houding
ingeneem waarop Moshoeshoe ’'n sterk mag na die
gebied gestuur het om sogenaamd sy mense daar te
beskerm (Theal 1964, 1:116). Toe Warden hiervan berig
ontvang het, het hy al die kapteins van die gebied na
Platberg ontbied waar hy op 10 Maart 1846 al die
betrokkenes oorreed het om hul onderskeie aansprake
vir arbitrasie aan ‘n Goewerneurskommissie voor te 1&
en intussen die vrede te bewaar (Theal 1964, 1:119-120).
Vanweé die uitbreek van die oorlog op die Qosgrens
van die Kaapkolonie, is di¢ Kommissie nooit
saamgestel nie en het onrus in die Caledonriviergebied
bly smeul. In ’n brief aan die Goewerneur Sir Peregrine
Maitland, konstateer Warden op 11 Maart 1846 egter
wel dat if the right of conquest be recognized, a great
part of the disputed country would fall to the lot of
Sekonyela. . . (Theal 1964 1:121).

Gedurende die eerste twee weke van Oktober 1846
stuur Molapo sommige van sy beeste na beter weiding
teen die hange van die Malutiberge en word deur
Matswatsa, een van Sekonyela se onderdane beskuldig
van |oortreding in laasgenoemde se grondgebied. In die
onderonsue wat daarop volg, kom Matswatsa die
slegste daarvan af maar Moshoeshoe upon hearing of
it, sent to ask Sikonyella, according to Kafir custom, to
name the fine; but he refused to settle the affair, and
prepared to attack Moshesh (Orpen 1857:26). Deur die
tussenkoms van Warden, stem Sekonyela egter later
daartoe in om ‘'n boete van Moshoeshoe te ontvang
(vgl. Orpen 1857:26 en Theal 1964, 1:127 en 129). Dit wil
voorkom uit ‘n brief van Warden aan Casalis op 9
Desember 1846 asof hierdie boete wel betaal is (Theal
1964, 1:129), maar in Mei 1847 ontvlam die dispuut
tussen Moshoeshoe en Sekonyela weer eens toe
laasgenoemde met die. samewerking van Piet Botha en
twee ander blanke boere ’'n aanval doen op die
Mayiane (sic!) en Kgwakgwa onder die hoofmanskap
van Letsela. Volgens Sekonyela is die aanval gedoen
vanweé die diefstal van Piet Botha se vee deur Letsela
se m'ense en that he considered Letsela’s people to be

his (Sekonyela ‘s) subjects, they having on several occa~

sions appealed to him as their chief (Theal 1964. 1:142;
vgl. ook Orpen 1857:26; Lagden 1909:80 en Theal 1964,
I:xxviii). Tydens ‘n ondersoek te Mekwatling op 14
Julie 1847, het Warden Sekonyela beveel om die
geroofde vee terug te besorg. Sekonyela stuur daarna
sowat 54 van die 200 beeste wat geroof is na Paulus
Mopeli wat dit namens sy broer Moshoeshoe in ont-

vangs sou neem. Mopeli weier egter om dié klein getal
1

beeste in ontvangs te neem waarop Sekonyela te kenne

-gee dat indien dit nie die volle getal is nie, Mopeli self

die res moes gesteel het. Hierdie vergesogte bewering
het die onderhandelings summier tot ‘'n einde gebring
(Theal 1964, 1:145; Theal 1964, 11:xxviii).

Kragtens ‘n proklamasie van Sir HG Smith op 3
Februarie 1848, is die hele gebied tussen die Vaal- en
Oranjerivier geannekseer en as die Oranjerivier-
Soewereiniteit betitel. Smith was naamlik van mening
dat die vroeére verdragstelsel ‘n mislukking was en dat
‘n beleid van anneksasie en direkte militére kontrole in
dié gebied die enigste oplossing sou wees (Lagden
1909:82-8). Die nuwe bedeling het egter geen uit-
werking gehad op die vete tussen Moshoeshoe en
Sekonyela nie. Reeds voor die 5de Februarie word
laasgenoemde deur ’‘n groep Taung wat onder
Moshoeshoe se gesag geressorteer het, aangeval en van
sowat 500 beeste beroof. Voordat Warden met
Moshoeshoe oor dié voorval kon kommunikeer, het
laasgenoemde beveel dat die beeste teruggegee moes
word (Theal 1964, 1:166-7, Orpen 1857:33).

In September 1848 vind daar egter 'n veel ernstiger
voorval plaas toe Sekonyela se seun David
(Maketekete) op bevel van sy vader twee Basothostatte
in beweerde Tlokwawoongebied aanval en aan die
brand steek omdat die inwoners nie wou gehoor gee
aan 'n beveel om dié gebied te verlaat nie. Toe berig
hiervan ontvang word, val die onderdane van
Moshoeshoe die nabygeleé Tlokwastatte aan, steek die
hutte aan die brand en voer groot getalle vee weg
(Theal 1964, 1:1971-7; Orpen 1857:37). Die plundertogte
word vir ‘n kort periode gestaak toe Moshoeshoe 'n
sterk aanvalsmag onder sy seun Letsie aan die
Caledonrivier stasioneer (Theal 1964, 11:xxxv).

Dit wil voorkom asof Sekonyela who was a very vain
man (MacGregor 1904:31) op hierdie stadium vir die
eerste keer terdeé daarvan bewus geword het dat
Moshoeshoe besig was om sy grondgebied ten koste
van die Tlokwa uit te brei. Op versoek van Sekonyela
skryf Eerwaarde Jeremiah Hartley op 4 Oktober 1848 'n
brief aan die Sekretaris van die Ho& Kommissaris
waarin hy vermeld dat Moshoeshoe is still continuing
to assemble from afar all the natives he can collect
together, and placing them in his (Sekonyela’s) coun-
try. . . Volgens Hartley was Sekonyela nie meer bereid
om vir die Britse regering te wag om op te tree nie as it
appears to him he should only wait to his own destruc-
tion, or at least irrecoverable loss (Theal 1964, 1:181).
Volgens informante was dit Sekonyela se jonger broer
‘Mota wat Moshoeshoe se optrede onder sy aandag
gebring het. In die tydperk na 1848 verskyn ‘Mota se
naam, interessant genoeg, in toenemende mate in
berigte oor skermutselings tussen die Tlokwa en
Basotho.

Moshoeshoe wat na die voorgenoemde aanvalle op die
Tlokwa, belowe het om sy volgelinge van agressiewe
optrede te weerhou, kon op die lange duur nie daarin
slaag nie en voordat enige amptelike ondersoek ge-
doen kon word, is die Tlokwa aangeval deur ’'n
Basothomag onder aanvoering van niemand minder nie
as Moshoeshoe se eie seuns Letsie, Molapo en
Nehemiah. ‘Mota se vrou en ongeveer sewentien
Tlokwamans word om die lewe gebring, hutte

afgebrand en groot getalle vee buit gemaak (Theal
1964, |1:xxxv). Reprisals followed in which other chiefs
were involved and a general conflagration was arrested
only by the timely intervention of Mr. Southey,
Secretary to the High Commissioner, and the British
Resident, who pluckily got in between the combatants
at a spot near the Caledon River midway between their
respective strongholds, inducing them to suspend
hostilities (Lagden 1909:100-1).

Op hierdie tydstip is die erns van die situasie uit-
eindelik deur die Britse owerheid besef en op 8
November 1848 is 'n amptelike ondersoek sowat 12
myl vanaf Jwalaboholo aan die Caledonrivier gehou.
Sowel Moshoeshoe as Sekonyela was vergesel van
groot getalle krygers en die ondersoek het in ’n
militante en gelaaide atmosfeer plaasgevind. Die twee
kapteins kon gevolglik slegs met groot moeite
oorgehaal word om vir vier weke lank vyandelikhede
op te skort sodat 'n grensreéling tussen hulle verkry kon
word (Theal 1964, 1:191-7; Theal 1964, 11:xxxv). Die grens
tussen die Tlokwa en Basotho is op 7 Desember 1848
amptelik deur die Britse Ho& Kommissaris omskryf
maar hierdie grens was unpractical and was laughed at
(Lagden 1909:102).

Reeds op 10 November 1848, twee dae na die amp-
telike ondersoek, val Letsela, 'n onderdaan .van
Moshoeshoe, 'n Tlokwastat aan en buit sowat 140
beeste. As verskoning vir die aanval voer Letsela aan
dat Sekonyela in gebreke gebly het om die beeste wat
hy vroeér geroof en beloof het om aan hom terug te
besorg, terug te stuur (Theal 1964, ll:xxxxix; vgl. ook
Theal 1964, 1:142-3). Vir sowat ‘n maand lank is geen
poging deur Sekonyela aangewend om ’n vergeldings-
aanval te doen nie maar toe die aard van bogenoemde
grensreéling bekend geword het, het die ou vete weer
opgevlam. On the 2nd of January 1849. . . a Batlokwa ar-
my in three divisions, under Sekonyela himself, his
brother Mota, and his son David, attacked the kraals of
two petty Basuto captains, killed 23 men, and carried of
some women and children as well as a large booty in
cattle (Theal 1964, 11:xxxix). Warden ontbied Sekonyela

daarop om verantwoording te doen maar tydens die

ondersoek op 20 Januarie 1849 verlaat Sekonyela en sy
gewapende krygers woedend die vergadering nadat hy
‘n eis gestel het dat Inta, 'n dogter van Moshoeshoe aan
die Tlokwa uitgelewer moes word sodat sy kan boet vir
die dood van 'Mota se vrou. Hy dreig ook dat indien
daar nie aan hierdie eis voldoen word nie, oorlog met
die Basotho onafwendbaar is (Lagden 1909:103; Theal
1964, 1:218-9). Kort daarna sien Sekonyela af van hier-
die verregaande eis en vra slegs vir die teruggawe van
sy geroofde vee (Theal 1964, 1:225). Hoewel beide
Sekonyela en Moshoeshoe hulle bereidwilligheid te
kenne gegee het om geroofde vee terug te besorg, kon
Warden nie daarin slaag om hulle sover te bring nie
(Theal 1964, 1:229). Dit is dus begryplik dat onderlinge
plunderaanvalle eenvoudig sou voortduur. Reeds op 30
Maart 1849 word die Taung van Moletsane deur die
Tlokwa aangeval en 'n aantal beeste geroof (Theal
1964, 1:230 en 231), en daarna sluit die Koranna van
Gert Taaibosch en 'n heterogene plunderbende vanuit
die noorde hulle by Sekonyela aan en gesamentlik voer
hulle wyd en syd plundertogte uit. In 'n daarop-
volgende teenaanval word Sekonyela egter 'n

gevoelige slag toegedien toe die grootste deel van die
Tlokwa se vee buit gemaak word deur 'n gekom-
bineerde aanvalsmag van Basotho en Taung (Theal
1964, 11:x)).

Sekonyela het klaarblyklik terdeé besef dat hy nie sy
vyand moet onderskat nie en het pogings aangewend
om bondgenote te verkry. Afgesien van Gert Taaibosch
en sy Koranna van wie se hulp hy reeds by verskeie
geleenthede gebruik gemaak het, het hy ook hulp
verkry van die Magalis tribe from beyond the Vaal River.
Hierdie mense is teen ongeveer 17 Mei 1849 deur Kom-
mandant Botha duskant die Valschrivier teégekom
waar hulle hom meegedeel het dat they are going to the
assistance of Sekonyela, and that a large commando of
their tribe would follow in a few days (Theal 1964,
1:235). Hoewel Tlokwa-informante beweer het dat hier-
die Magalis 'n Batlokwaseksie van die Magaliesberg-
gebied was, kon weinig nadere besonderhede
aangaande hulle verstrek word. In die beskikbare
gegewens oor die Tlokwagroepe noord van die
Vaalrivier is daar ook geen duidelike oorleweringe
aangaande hierdie besoek nie. Informante het egter by
meer as een geleentheid beweer dat heelwat Tlokwa na
Sekonyela se finale neerlaag in 1853 by die Tlokwa in
die gebied noord van die Vaalrivier aangesluit het. Dit
mag die rede wees vir die oorlewering onder die
Tlokwa van Gaborone dat daar op 'n vroeé stadium in
die geskiedenis kontak met Sekonyela en gevegte met
Moshoeshoe was (vgl. Ellenberger 1939:169). Theal
praat wel van 'n swarm of vagabonds. . . from beyond
the Vaal River under Jan Bloem (Theal 1964, 11:x]) waar
nog sy gegewens nog die van ander skrywers dui
enigsins nader aan of daar ’'n verband is tussen hierdie
mense en die sogenaamde Magalis.

Na die aanval van die Basotho en Taung op die Tlokwa,
belé Warden op 15 Junie 1849 weer 'n byeenkoms van
die strydende kapteins. Kort voor die byeenkoms word
Sekonyela se onderdane te Imparani egter deur ’'n
Basotho-aanvalsmag onder Molapo aangeval met die
gevolg dat Warden tydens die byeenkoms alleenlik met
groot moeite daarin kon slaag om beloftes van
Moshoeshoe, Moletsane en Sekonyela te verky dat
hulle alle geroofde vee sal terugbesorg (Theal 1964,
11:240-4). Hoewel Moshoeshoe ‘n groot deel van die
beeste wat sy mense geroof het, terugbesorg het, het
Moletsane slegs ‘n baie klein gedeelte terugbesorg ter-
wyl Sekonyela in gebreke gebly het om sy belofte na te
kom; trouens, in Julie 1849 doen hy saam met die
Koranna en ‘n aantal Fingo weer eens 'n aanval op
Basotho wat naby die Phuthiatsanarivier woonagtig
was (Theal 1964, 1:262-3).

Hoewel die Britse Hoé Kommissaris op 16 Augustus
1849 Warden per brief laat weet dat ‘'n troepemag
gebruik kan word om wet en orde in die gebied the
herstel (Theal 1964, 1:265-6), wend Warden weer eens 'n
poging aan om 'n vreedsame skikking te bewerkstellig
maar op die vergadering wat op 27 Augustus op Bloem-
fontein gehou is, was nog Moshoeshoe, ndg Sekonyela
en Gert Taaibosch teenwoordig; trouens laasgenoemde
twee kapteins doen op dieselfde dag nog 'n aanval op
die Basotho (Theal 1964, 11:xli).

Na vele briefwisseling en talle samesprekings was
Warden teen Desember gereed om ’'n nuwe grens-



reéling vir bekragtiging aan die Hoé Kommissaris voor
te |& en op 18 Desember 1849 word die grense amptelik
bekragtig (Lagden 1909:107-8). Warden laat weet hierna
aan die verskillende kapteins dat any one of them
allowing his people to pass the limits of his country to
the prejudice of another tribe would be viewed as a
common enemy and treated as such (Theal 1964, 11:xliv).

Hoewel die eerste paar maande van 1850 betreklik
rustig verloop het en Warden begin dink het dat hy uit-
eindelik rus en vrede in die gebied herstel het, het
Sekonyela voor Augustus 1850 reeds weer met plunder-
togte begin. Die aanvalle is veral op die Taung van
Moletsane gerig maar spoedig is die Basotho ook weer
aangeval (Theal 1964, 1:314-5). Op 1 September 1850
ontvang Warden magtiging van die Ho& Kommissaris
om militére geweld te gebruik ten einde Sekonyela op
sy plek te sit (Lagden 1909:110; Theal 1964, 1:318-9).
Deur bemiddeling van Gert Taaibosch en Moroka het
Warden ingestem om Sekonyela te woord te staan.
Sekonyela maak van die geleentheid gebruik om sy
berou oor die aanvalle uit te spreek en aanvaar 'n
boete van 300 beeste (Theal 1964, I:xlvi; Molema:75-76).
Hy laat sy krygers hierna by die troepemag van Warden
aansluit om Moletsane en die Taung wat hulle intussen
ook aan 'n aanval op die sendingnedersetting te Um-
pukani skuldig gemaak het, te straf. Saam met
laasgenoemde troepe neem hulle op 20 September
1850 deel aan die aanval op die Taung (Lagden
1909:110; Theal 1964, I11:xivi).

Moletsane se volgelinge is egter nie deur dié aanval
voldoende die skrik op die lyf gejaag nie en kort na die
aanval buit hulle 'n groot hoeveelheid vee van Moroka
en vlug daarmee na Moshoeshoe se gebied (Lagden
1909:110). Die verhouding tussen Moshoeshoe en die
Brltse owerheid versleg in die daaropvolgende maande
al hoe meer. Moshoeshoe se onderdane word ook al
hoe|meer militant en vanweé die twyfelagtige sukses
van|die Britse optrede teenoor die Phuthi van -Moorosi
aan|die Oranjerivier (Lagden 1909:111), het baie van
Moslhoeshoe se volgelinge hom verlaat believing that
he was surrendering altogether too much to the im-
perious demands of the British Resident (Theal 1964,
[1:1). Teen Junie 1851 het sake reeds so 'n ernstige wen-
ding geneem dat Warden 'n byeenkoms van kapteins te
Bloemfontein belé het, met die doel om ’n verenigde
front teen Moshoeshoe en Moletsane op te bou.
Tydens die byeenkoms op 4 Junie 1851 slaag hy daarin
om hierdie doel te bereik en dra dit aan al die teen-
woordige kapteins op om te help met die opbou van 'n
sterk aanvalsmag (Theal 1964, 1:405-6). Sekonyela is in
opdrag van Warden deur 80 gewapende Rolong en
Koranna na Jwalaboholo vergesel sodat hy sy krygers
kon | versamel. Op pad daarheen is hulle deur ’'n
Basothomag aangeval en op 'n koppie vasgekeer waar
n hl’JIpmag wat deur Warden gestuur us, hulle eers 24
uur Iater kon ontset.

Op 2‘7.0 Junie 1851 het die krygers van die verskillende
kapteins sowel as 120 Boere en 162 Britse troepe by
Platberg vergader en tien dae later, op 30 Junie 1851 is
‘n aanval op die Taung te Viervoet gedoen. Die aanval
was egter ‘n volslae mislukking en die aanvalsmag
moes na Thaba Nchu terugval (Theal 1964, 1:415-420;
Theal 1964, ll:li-lii). The general result of these illtimed
operations was to place the Government in a stage of

siege at Thaba ‘Nchu against the victorious Basuto who
traversed the whole country at pleasure, spreading con-
sternation amongst the tribes employed against them as
well as the farmers who had lent their aid to the British
(Lagden 1909:121).

Na die neerlaag by Viervoet het heelwat belangrike
veranderinge in Suid-Afrika plaasgevind. Teen die
einde van November 1851 kom Hogge en Owen in
Bloemfontein aan to assist the High Commissioner in
endeavouring to arrange matters (Theal 1964, 1l:lv), en
op 23 Julie 1852 word Warden vervang met Henry
Green. Kort daarna word die Hoé Kommissaris Smith
deur Sir George Cathcart vervang. Omdat daar in hier-
die tydperk geen dwang meer op Moshoeshoe
uitgeoefen kon word deur Britse vergelding as waar-
skuwing aan hom voor te hou nie, het hyself teen die
einde van Mei 1852 'n aanvalsmag in die Tlokwagebied
binnegelei. Sowat 50 Tlokwakrygers is gedood en groot
getalle beeste buitgemaak (Theal 1964, Il:lix). ‘"Mota
sowel as Nkgahle en Kgabo, die hoofmanne van die
mees suidelike Tlokwastatte, is verdryf en Sekonyela,
who had but one stronghold left, was compelled to sue
for peace (Theal 1964, Il:lix). Die vredesonderhan-
delinge tussen Moshoeshoe en Sekonyela se afgevaar-
digdes, vind op 23 Junie 1852 te Thaba Bosiu plaas
(Theal 1964, 1:568).

Die Basotho van Moshoeshoe het in tussentyd al hoe
meer uitdagend in hulle optrede geword en omdat dit
teen die helfte van 1852 duidelik was dat Brittanje kort
voor lank die Oranjerivier-Soewereiniteit sou prysgee,
het Cathcart hom gereed gemaak om ’n laaste poging
aan te wend om die Britse prestige in dié gebied te
herstel. In November 1852 lei hy 'n sterk aanvalsmag
vanaf Burgersdorp na die Caledonrivier vanwaar hy op
die 14de Desember ‘n ultimatum aan Moshoeshoe
stuur. Op 17 Desember 1852 stuur Cathcart ‘n klein
hoeveelheid ammunisie aan Sekonyela with a message
that he would expect assistance from him in the event of
hostilities with the Basuto (Theal 1964, 1l:Ixii), en op 20
Desember 1852, vind die slag van Berea plaas. Teen
middernag skryf Moshoeshoe 'n brief aan Cathcart
waarin hy vra dat die gevegte beéindig word en
Cathcart, onder die indruk dat hy Britse prestige
genoegsaam herstel het, willig in om met Moshoeshoe
te onderhandel (Lagden 1909:149-155; Orpen
1857:98-101; Widdicombe 1891:36).

Vanweé die twyfelagtige oorwinning van die Britse
magte by Berea en die troepe se haastige terugkeer na
die Kaapkolonie, was Moshoeshoe in staat om bood-
skappe aan verskillende kapteins en hoofmanne te
stuur to inform them that he had gained a great victory
and had driven the English forces from his country
(Theal 1964, Illa:v). Soos Lagden tereg opmerk Sir
George Cathcart had failed entirely to execute the pro-
gramme he forecast having neither adjusted the matters
he contemplated nor chastised Moshesh, nor settled a
single one of the vexatious boundary qustions. ..
(Lagden 1909:160). Dit is dus begryplik dat ook die
vyandelikhede tussen die Tlokwa en die Basotho sou
voortduur veral aangesien Cathcart deur sy versending
van ammunisie aan Sekonyela voor die slag van Berea,
laasgenoemde weer as bondgenoot teen die Basotho
ingespan het. Sekonyela self, sou vanweé die verliese
van groot getalle van sy vee wat nooit aan hom

terugbesorg is nie, in ‘n sekere sin verplig wees om weer
plunderaanvalle te doen.

Vanaf die begin van 1853 begin Moshoeshoe pogings
aanwend om die voormalige stydende kapteins in die
Oranjerivier-Soewereiniteit onder sy gesag te verenig.
Die Korannakaptein Gert Taaibosch en sy volgelinge
het egter kort na die slag van Berea na dié gebied terug-
gekeer en omdat Sekonyela nog steeds planne
gekoester het om hom op Moshoeshoe te wreek, sluit
hy by Taaibosch aan en saam begin hulle weer wyd en
syd met plundertogte (Theal 1964, Illa:vi-vii). In April
1853 doen hulle 'n aanval op_die Taung van Tulu in die
Winburgdistrik en toe die rooftog suksesvol verloop,
val hulle die Kgolokwe van Wetsi in die Har-
rismithdistrik aan. This pillaging went on until Moshesh
was exasperated and burned to revenge himself on
Sikonyela who had so long defied him (Lagden
1909:168).

Op die oggend van die 22ste of 23ste November 1853
(Theal 1964, 11:73 en 77, Becker 1972:206) doen die
Basotho onder leiding van Moshoeshoe self, 'n aanval
op Sekonyela se bergvesting Jwalaboholo. Die Tlokwa,
wat hoegenaamd nie op die aanval voorbereid was nie,
word ’n algehele neerlaag toegedien en nadat
Sekonyela hom vir ‘n paar dae in ‘n versteekte grot
skuilgehou het, vlug hy met sowat 60 van sy volgelinge
na Winburg waar hy op 1 Desember 1853 by Sir George
Clerk om hulp en raad aanklop. Laasgenoemde stuur
hom na Bloemfontein waar hy van rantsoene vir 10
man voorsien word (Theal 1964, 11:77 en 82). Tydens sy
verblyf aldaar dikteer hy aan ‘n tolk die besonderhede
van sy neerlaag waarin hy vermeld dat sy seun David
{Maketekete) deur die Basotho in the aanval gedood is
(Friend of the Sovereignty 10 Des. 1853; vgl. ook Wid-
dicombe 1891:38). Sir George Clerk refused to entertain
any idea of calling for troops, but treated him kindly and
offered him a location in the Cape Colony which he ac-
cepted . . . after proudly declining a liberal offer of land
from Moshesh on the sole condition of fealty (Lagden
1909:171). By Sir George Clerk se vertrek uit Bloemfon-
tein op 11 Maart 1854, is hy vir ‘n kort afstand buite
Bloemfontein deur onder meer Moshoeshoe en
Sekonyela vergesel (Theal 1964, 11:103). en volgens
Clerk het Moshoeshoe op dié dag weer eens die hand
van vriendskap aan Sekonyela aangebied en personally
gave Sekonyela every assurance he could reasonably re-
quire in order to induce him to return, and to become
henceforth an useful ally, instead of an implacable
enemy (Theal 1964, 11:110). Hiertoe was Sekonyela
egter nie bereid nie en met sy handjievol volgelinge bly
hy op Bloemfontein in afwagting van Sir George Clerk
se belofte dat hy woongebied in die Kaapkolonie aan
hom sou toewys. Clerk het egter niks van hom laat hoor
nie en die Vrystaatse Regering moes voortgaan om die
rantsoene wat aan Sekonyela en sy volgelinge deur
Clerk self toebedeel is, te voorsien. Op 14 April 1854
skryf J P Hoffman, voorsitter van die Vrystaatse
Volksraad, egter aan Clerk waarin laasgenoemde ver-
soek word to devise some means to relieve us of the
burden, as it would be an unchristian proceeding in us
to drive him away. .. (Theal 1964, 11:110). Dit is nie
bekend watter antwoord Clerk gegee het nie, maar dit
is duidelik dat Sekonyela en sommige van sy volgelinge
reeds voor September 1854 op Burgersdorp aangekom

het (vgl. Theal 1964 11:121 en 122). Sommige van sy
vroeére volgelinge het hom na die Kaapkolonie gevolg
want op 1 September 1854 versoek die Privaatsekre-
taris van die Hoé Kommissaris die Siviele Kommissaris
van Albert om aan Sekonyela te verduidelik dat no
more of his followers can be allowed to come in
without a pass (Theal 1964, 11:121).

Op een of ander tydstip na die 5de September 1854
verkry Sekonyela ‘'n woongebied in die Herschelldistrik
waar hy vanaf 1 Julie 1855 'n jaarlikse salaris van £52
ontvang as compensation for the loss of territory and
country. . . (Theal 1964, 11:153).

Die betreklike rustigheid van die nuwe woongebied sou
egter nie lank deur Sekonyela waardeer kon word nie,
want op die aand van die 20ste Julie 1856 kom hy op
betreklike vroeé ouderdom te sterwe. In ‘n brief van
John Austin, Superintendent van die Wittebergen
Naturelle Reservaat aan die Resident Magistraat van
Aliwal-Noord op 21 Julie 1856, word berig dat poor old
Sikonyela breathed his last yesterday at noon. | was not
aware that his complaint had grown worse, only as re-
cent as Saturday | saw some of his men, who | asked
how he was, who told me he was still ill, but did not say
he was any worse than usual (Theal 1964, 11:216).

Sowat drie Tlokwastamme het later uit hierdie klein
oorblyfsel van die senior Tlokwakapteinshuis ontwik-
kel, nl. die stam te Mokgotlong (31-850 in Van Warmelo
1935) dié te Mt. Fletcher (31-875) en dié te Quthing
(31-800 en 31-035) (vgl. ook Ashton 1967:4 en Mapena
1970:89-90).

5 Slot

Die geskiedenis van die Batlokwa ba Mokotleng vanaf
1822 tot 1853 kan breedweg in twee fases verdeel word.
Die eerste fase het ‘'n aanvang geneem toe dié stam as
gevolg van 'n aanval deur die Hlubi van Pakadita uit
die Harrismithdistrik weggevlug het en het geg&indig
met die vestiging van die stam rondon Jwalaboholo in
die Ficksburgomgewing. Gedurende hierdie tydperk,
wat tegelyk die krisisjare van die Difagane verteen-
woordig, het die Tlokwa net soos vele ander stamme, 'n
swerf- en plunderbestaan gevoer (sien Kaart 2).

Die tweede fase in die geskiedenis het ‘n aanvang
geneem met die stam se vestiging te Jwalaboholo — 'n
bergvesting waarvandaar daar in verskillende rigtings
uitgebrei is. Die uitbreiding het plaasgevind as gevolg
daarvan dat groot getalle vlugtelinge en brokstukke
van stamme wat tydens die chaos van die Difagane uit
hul voormalige tuistes verdryf is, by die Tlokwa
aangesluit en Sekonyela as leiersfiguur aanvaar het.
Verder na die suide rondom Thaba Bosiu het daar op
dieselfde tydstip ‘n soortgelyke konsentrasie van
mense onder die leierskap van Moshoeshoe | plaasge-
vind. Dié twee groepe onder die gesag van onder-
skeidelik Sekonyela en Moshoeshoe | sou tot 1853 in
voortdurende vyandskap met mekaar bly leef en
wedersydse plundertogte was aan die orde van die dag.
Die troebel verhouding tussen hierdie twee stamgroepe
is na 1833 uitermate gekompliseer toe die eerste
sendelinge, die Barolong boo Seleka (Moroka), die
Koranna (Jan Hanto), die Hottentotbasters (Carolus
Baatje), die Griekwas (Peter Davids) en later die eerste



blanke veeboere in die gebied rondom Thaba Nchu en
aan die westekant van die Caledonrivier ingetrek het.
Hierdie fase in die Tlokwageskiedenis het in 1853 ten
einde geloop toe Sekonyela en sy mense finaal deur 'n
aanvalsmag van Moshoeshoe | verlsaan is. Die Tlokwa
het hierna as stameenheid verbrokkel en in verskillende
kleiner stameenhede uiteengespat. Sekonyela self en
sommige van sy volgelinge het na die Herschelldistrik
verhuis waar hy in 1856 oorlede is.

Kenmerkend van die hele periode vanaf 1822 tot 1853
is die prominente rol van ‘Manthatisi, die volgehoue
pogings van Sekonyela om sy gesag as stamhoof te
vestig en uit te brei en die onvermoé van die Britse
bewindhebbers om vrede in die gebied te
bewerkstellig.

Hoewel dit onbekend is wanneer ‘Manthatisi presies
oorlede is, is dit duidelik dat sy nie alleen dwarsdeur
die Difagane nie maar ook na die stam se vestiging te
Jwalaboholo ‘n besondere inviloed oor haar mense

uitgeoefen het. Haar sterk persoonlikheid word
dwarsdeur die geskiedenis weerspieél en haar optrede
staan in skrille kontras met die dikwels onbeholpe en
ondiplomatiese optrede van haar seun Sekonyela;
trouens, sommige skrywers wys daarop dat Tlokwa
stamlede in belangrike sake die advies van ‘Manthatisi
bo dié van Sekonyela verkies het.

Die voortdurende botsings tussen die volgelinge van
Moshoeshoe | en Sekonyela is dan ook gedeeltelik 'n
uitvloeisel van Sekonyela se pogings om sy gesag as
stamhoof uit te bou en te bestendig. Moshoeshoe se
pogings in hierdie verband was egter veel meer
suksesvol. Onder hierdie omstandighede is dit
begryplik waarom die Britse bewindhebbers nooit
daarin kon slaag om vrede in die gebied te
bewerkstellig deur grensreélings en beraadslaging nie.
Vrede kon slegs tot stand kom nadat een van die twee
Sothostamgroepe deur die ander verslaan is. Uit
eindelik was dit Sekonyela en sy mense wat in hierdie
magstryd die onderspit gedelf het.

